
15 -ാം കേരള നിയമസഭ

14 -ാം സമ്മേളനം

നക്ഷത്ര ചിഹ്നം ഇല്ലാത്ത ചോദ്യം നം. 682 17-09-2025 - ൽ മറുപടിയ്ക്

കെ.എസ്.ഇ.ബി. ലിമിറ്റഡിന്റെ അക്കൗണ്ടുകൾ

ചോദ്യം ഉത്തരം

ഡോ. മാത്യു കുഴല്‍നാടൻ
ശ്രീ . കെ . കൃഷ്ണൻകുട്ടി

(വൈദ്യുതി വകുപ്പ് മന്ത്രി)

(എ) 2023-24 സാമ്പത്തിക വർഷത്തെ കെഎസ്ഇബി

ലിമിറ്റഡിന്റെ അക്കൗണ്ടുകൾ ട്രൂയിംഗ് അപ്പ്

ചെയ്യുന്നതിനുള്ള അപേക്ഷയിന്മേലുളള

കെഎസ്ഇആർസിയുടെ 30.06.2025-ലെ ഉത്തരവ്

ശ്രദ്ധയിൽപ്പെട്ടിട്ടുണ്ടോ;

(എ)

ഉണ്ട്.

(ബി) 30.06.2025 ലെ കെ.എസ്.ഇ.ആർ.സി.
ഉത്തരവിലെ പട്ടിക 1.1 ഉം പട്ടിക 7.1 ഉം പ്രകാരം

താരിഫ് & ബാഹ്യ വിൽപ്പനയിൽ നിന്നുള്ള

യഥാർത്ഥ വരുമാനവും ഓഡിറ്റ് ചെയ്ത വരുമാനവും

20441.75 കോടി രൂപയായി കാണിക്കുന്നു. എന്നാൽ

പട്ടിക 7.13 കെ‌.എസ്‌.ഇ‌.ബി‌.എല്ലിന്റെ ട്രൂയിംഗ് അപ്പ്

പെറ്റീഷൻ പ്രകാരം താരിഫ് & ബാഹ്യ വിൽപ്പനയിൽ

നിന്നുള്ള വരുമാനം 19,761.95 കോടി

രൂപയാണെന്ന് കുറച്ചു കാണിക്കുകയും

കെഎസ്ഇആർസി അത് അംഗീകരിക്കുകയും

ചെയ്യുന്നു. യഥാർത്ഥവും ഓഡിറ്റ് ചെയ്തതുമായ

വരുമാനത്തേക്കാൾ 679.8 കോടി രൂപ ഇത്തരത്തിൽ

കുറവു വരുത്തി കാണിക്കുന്നത്

ശ്രദ്ധയിൽപ്പെട്ടിട്ടുണ്ടോ; ഉണ്ടെങ്കിൽ എന്തു നടപടി

സീകരിച്ചു എന്ന് വ്യക്തമാക്കാമോ;

(ബി) കെ.എസ്.ഇ.ബി.എൽ കമ്പനി നിയമത്തിന്റെ കീഴിൽ

പ്രവർത്തിക്കുന്ന പൊതുമേഖലാ

സ്ഥാപനമായതിനാൽ, ഇതിന്റെ സാമ്പത്തിക

കണക്കുകൾ ഇന്ത്യൻ അക്കൗണ്ടിംഗ് സ്റ്റാൻഡേർഡ്‌
അനുസരിച്ചാണ് തയ്യാറാക്കേണ്ടത്. വൈദ്യുതി

മേഖലയിൽ പ്രവർത്തിക്കുന്ന സ്ഥാപനങ്ങൾ

റെഗുലേറ്ററി നിയമങ്ങൾക്ക് വിധേയമായി, അതാത്

സംസ്ഥാന റെഗുലേറ്ററി കമ്മീഷൻ പുറപ്പെടുവിച്ചിട്ടുള്ള

താരിഫ് റെഗുലേഷൻ പ്രകാരം പ്രത്യേക വാർഷിക

കണക്കുകൾ ട്രൂയിങ് അപ്പ് പ്രക്രിയയുടെ ഭാഗമായി

സമർപ്പിക്കേണ്ടതാണ്. ആയതിനാൽ ഇന്ത്യൻ

അക്കൗണ്ടിംഗ് നിയമം അനുസരിച്ചു തയ്യാറാക്കി

ഓഡിറ്റ് ചെയ്ത വാർഷിക കണക്കുകളും, താരിഫ്

റെഗുലേഷൻ അനുസരിച്ചു് തയ്യാറാക്കി സംസ്ഥാന

റെഗുലേറ്ററി കമ്മീഷന് നൽകുന്ന കണക്കുകളും

തമ്മിൽ വ്യതിയാനങ്ങൾ ഉണ്ടാവുക

സ്വാഭാവികമാണ്. ഇപ്രകാരം രണ്ട് വ്യത്യസ്ത

അക്കൗണ്ടിംഗ് സമ്പ്രദായ പ്രകാരം തയ്യാറാക്കുന്ന

കണക്കുകൾ തമ്മിൽ താരതമ്യം ചെയ്ത് വരുമാന

നഷ്ടം ഉണ്ടെന്നുള്ള അനുമാനത്തിൽ എത്തുന്നത്

ഉചിതമല്ല. 2023-24 സാമ്പത്തിക വർഷത്തിലെ

ഓഡിറ്റ്‌ ചെയ്ത കണക്കുകൾ പ്രകാരം പ്രവർത്തന

വരുമാനം (Revenue from Operations) 20441.75
കോടി രൂപയാണ്. ഈ വരുമാനത്തിൽ

സംസ്ഥാനത്തിനകത്ത് നടത്തിയ വൈദ്യുതി

വിൽപ്പന വഴിയുള്ള വരുമാനത്തിനും, അന്തർ

സംസ്ഥാന വൈദ്യുതി വിൽപ്പന വഴി ലഭിച്ച

വരുമാനത്തിനും പുറമെ മീറ്റർ വാടക റിബേറ്റ്, പലിശ

വരുമാനം ഇവയ്ക്കുപുറമേ മറ്റ് പലവക വരുമാനങ്ങളും,
അടങ്ങിയിട്ടുണ്ട്. ഇതിൽ ആഭ്യന്തര വിൽപ്പന വഴിയും

അന്തർസംസ്ഥാന വിൽപ്പന വഴിയും ലഭിച്ച താരിഫ്

വരുമാനം 19,818.44 കോടി രൂപയും, താരിഫ് ഇതര

വരുമാനമായി ലഭിച്ച വരുമാനം 623.31 കോടി

രൂപയും ആണ്. (19,818.44 കോടി +623.31 കോടി

=20441.75 കോടി).

സംസ്ഥാന റെഗുലേറ്ററി കമ്മീഷന് ട്രൂയിങ് അപ്പ്

പെറ്റീഷന്റെ ഭാഗമായി നൽകുന്ന സാമ്പത്തിക

കണക്കുകൾ നിലവിലുള്ള താരിഫ് റെഗുലേഷൻ

പ്രകാരമാണ് തയ്യാറാക്കേണ്ടത്. ഇത് പ്രകാരം

ഓഡിറ്റ് ചെയ്‌ത പ്രതിവർഷ വരുമാനത്തെ

തരംതിരിച്ചു താരിഫ് വരുമാനമായും, താരിഫേതര

വരുമാനമായും കണക്കാക്കി ട്രൂയിങ് അപ്പ്

പെറ്റീഷനിൽ സമർപ്പിക്കണം. ടി പെറ്റീഷന്റെ പട്ടിക

5.52 പ്രകാരം ട്രൂയിങ് അപ്പ് പെറ്റീഷനില്‍‍ 679.80
കോടി രൂപയുടെ അന്തരം ഉണ്ടാകാനുളള കാരണം

(reconciliation) വ്യക്തമാക്കിയിട്ടുണ്ട്. ഓഡിറ്റ് ചെയ്ത

കണക്കു പ്രകാരമുളള പ്രവര്‍‍ത്തന

വരുമാനത്തില്‍‍നിന്ന് 623.31 കോടി താരിഫേതര

വരുമാനത്തില്‍ കൊളളിച്ചാണ് റെഗുലേറ്ററി കണക്ക്

സമര്‍‍പ്പിച്ചത്. ഓഡിറ്റ് കണക്ക് പ്രകാരമുളള ആഭ്യന്തര

വിൽപ്പന വഴിയും, അന്തർസംസ്ഥാന വിൽപ്പന

വഴിയും ലഭിച്ച താരിഫ് വരുമാനമായ 19,761 .95
കോടി രൂപയില്‍‍ നിന്നും പവര്‍‍ ഫാക്ടര്‍ ഇന്‍‍സന്റീവ്

ഇനത്തില്‍ ഉപഭോക്താക്കള്‍‍ക്കു നല്‍‍കിയതും ഭരണ

ചെലവുകളില്‍‍ പെടുത്തിയതുമായ 56.49 കോടി രൂപ

കുറവ് ചെയ്ത ശേഷമാണ്താരിഫ് റെഗുലേഷന്‍‍

പ്രകാരം ട്രൂയിങ് അപ്പ് പെറ്റീഷനില്‍

കാണിച്ചിരിക്കുന്നത്. ചുരുക്കത്തില്‍ ഓഡിറ്റ് ചെയ്ത

കണക്ക് പ്രകാരമുള്ള പ്രവർത്തന വരുമാനം

(Revenue from Operation) ആയ 20,441.75
കോടിരൂപയിൽ നിന്നും ചിലവിനമായ, പവർ ഫാക്ടർ

ഇൻസെന്റീവ് തുകയായ 56.49 കോടി രൂപ

തട്ടിക്കിഴിക്കുകയും മറ്റ് താരിഫ് ഇതര വരുമാനങ്ങൾ

വേർതിരിച്ചു (Rs.623.31 കോടി) ട്രൂയിങ് അപ്പ്

പെറ്റീഷനിൽ പ്രത്യേകമായി “താരിഫ് ഇതര

വരുമാനങ്ങൾ (Non-tariff income)” എന്ന

വിഭാഗത്തിൽ ഉൾപ്പെടുത്തിയിട്ടുണ്ട്. ഈ തുക

പൂര്‍‍ണ്ണമായും പരിഗണിച്ച ശേഷമാണ് കമ്മീഷന്‍‍

ഉത്തരവ് പുറപ്പെടുവിച്ചത്. ആയതിനാൽ

യാഥാർത്ഥ്യവും ഓഡിറ്റ് ചെയ്തതുമായ

വരുമാനത്തേക്കാൾ 679.80 കോടി രൂപ കുറവ്

വരുത്തി കാണിക്കുന്നു എന്ന നിരീക്ഷണം ശരിയല്ല.

ഓഡിറ്റ് ചെയ്ത കണക്കുകൾ പ്രകാരം 1,360.73 കോടി

രൂപ ‘മറ്റ് വരുമാനം (other income)’ എന്ന

ശീർഷകത്തിൽ കാണിച്ചിട്ടുണ്ട്. മേൽവിവരിച്ച പ്രകാരം

പ്രവർത്തന വരുമാനത്തിൽ അടങ്ങിയിരുന്ന 623.31
കോടി രൂപയും, മറ്റ് വരുമാന തുകയായ 1,360.73
കോടി രൂപയും ചേർത്ത് മൊത്തം താരിഫ് ഇതര

വരുമാനം 1,984.04 കോടി രൂപയാണ് റെഗുലേറ്ററി

കണക്കില്‍‍ പരിഗണിച്ചത്. (ഉത്തരവിന്റെ പാരഗ്രാഫ്

6.108)-ല്‍‍ പട്ടിക 6.45-ല്‍ നോട്ട് 29A, 29B പ്രകാരം

623.31 കോടി രൂപ കണക്കില്‍ എടുത്തിരിക്കുന്നു. ഈ
തുകയിൽ നിന്നും താരിഫ് റെഗുലേഷനില്‍

അനുവദനീയമായ കൂട്ടികിഴിച്ചിലുകൾ നടത്തി

‘താരിഫ് ഇതര വരുമാനമായ (Non-tariff Income)’
1,036.35 കോടി രൂപ ട്രൂയിങ് അപ്പ് പെറ്റീഷനിൽ

കാണിച്ചിട്ടുണ്ട്. ഈ കണക്കുകളെക്കുറിച്ചു സംസ്ഥാന

റെഗുലേറ്ററി കമ്മീഷൻ ബൃഹത്തായ വിശകലനം

നടത്തിയ ശേഷമാണ് 30.06.2025 ലെ 2023-24
സാമ്പത്തിക വർഷത്തെ ട്രൂയിങ് അപ്പ് ഉത്തരവിന്റെ

6.107 മുതൽ 6.113 വരെയുള്ള ഖണ്ഡികകളിൽ

വ്യക്തമായി പ്രതിപാദിച്ചിട്ടുണ്ട്. ഇതിന്റെ പകർപ്പ്

അനുബന്ധമായി ചേർത്തിട്ടുണ്ട്.

(സി)

താരിഫ് & ബാഹ്യ വിൽപ്പനയിൽ (താരിഫ് &
എക്സ്റ്റേണല്‍ സെയില്‍സ്) നിന്നുള്ള വരുമാന

നഷ്ടത്തിൽ ഈ തരത്തിലുള്ള വ്യത്യാസം എല്ലാ

വർഷവും ആവർത്തിച്ച് സംഭവിക്കുന്നത്

എന്തുകൊണ്ടെന്ന് വിശദമാക്കാമോ; ഇത്തരമൊരു

സാഹചര്യം ആവർത്തിക്കാതിരിക്കാൻ എന്തു

നടപടികൾ ആണ് സീകരിച്ചിട്ടുളളത്;

(സി) മേൽ വിവരിച്ച പ്രകാരം രണ്ട് വ്യത്യസ്ത സമ്പ്രദായ

പ്രകാരം കണക്കുകൾ തയ്യാറാക്കേണ്ടുന്ന കൊണ്ടാണ്

ഈ തരത്തിലുള്ള വ്യത്യാസം എല്ലാ വർഷവും

ആവർത്തിക്കുന്നത്. അതായത് പ്രവര്‍‍ത്തന

വരുമാനം, മറ്റ് വരുമാനങ്ങള്‍‍ എന്നീ ശീര്‍‍ഷകങ്ങളില്‍

ഓഡിറ്റ് ചെയ്ത കണക്കുകളില്‍ വരുമാനം

കാണിക്കുമ്പോള്‍‍ റെഗുലേറ്ററി കണക്കില്‍‍ ബാഹ്യ

വില്‍‍പന വരുമാനം ഉള്‍‍പ്പെടെയുളള വില്‍‍പന

വരുമാനം താരിഫേതര വരുമാനം എന്നിങ്ങനെ

കാണിക്കുന്നു. ഒരു ശീർഷകത്തിലുള്ള വരുമാനം കുറവ്

ചെയ്ത ശേഷം മറ്റൊരു ശീർഷകത്തിൽ

ചേർക്കുന്നതിനാൽ ഓഡിറ്റ് ചെയ്ത കണക്കുകൾ

വഴിയുള്ള മുഴുവൻ വരുമാനവും റെഗുലേറ്ററി കമ്മീഷന്റെ

നിയമങ്ങൾക്ക് വിധേയമായി ട്രൂയിങ് അപ്പ്

പെറ്റീഷനിൽ പരിഗണിച്ചിട്ടുമുണ്ട്.

(ഡി) കെ.എസ്.ഇ.ബി.എല്‍. ഇത്തരത്തിൽ ഉണ്ടാക്കിയ

നഷ്ടങ്ങൾ ഏറ്റെടുക്കുന്നതിന് മുമ്പ് വിശദമായി

പരിശോധന നടത്തിയിട്ടുണ്ടോ; വ്യക്തമാക്കുമോ?

(ഡി) വ്യത്യസ്ത സമ്പ്രദായ പ്രകാരം കണക്ക്

തയ്യാറാക്കുമ്പോള്‍‍ ഉണ്ടാകുന്ന വ്യതിയാനങ്ങളെ

നഷ്ടമെന്ന് വിവക്ഷിക്കാന്‍‍ ആകില്ല. മേൽ വിവരിച്ച

പ്രകാരം വരുമാനത്തെ സംബന്ധിച്ചു് ഉള്ള

കണക്കുകൾ സംസ്ഥാന റെഗുലേറ്ററി കമ്മീഷൻ

കൂലംകക്ഷമായി വിശകലനം നടത്തുകയും ആയത്‌
30.06.2025 ലെ 2023-24 സാമ്പത്തിക വർഷത്തെ

ട്രൂയിങ് അപ്പ് ഉത്തരവിന്റെ 6.107 മുതൽ 6.113
വരെയുള്ള ഖണ്ഡികകളിൽ വ്യക്തമായി

രേഖപ്പെടുത്തിയിട്ടുമുണ്ട്. ഇതിന്റെ പകർപ്പ്

അനുബന്ധമായി ചേർത്തിട്ടുണ്ട്.

സെക്ഷൻ ഓഫീസർ

